
MAKLUMAT RINGKAS UNIT BAJET 
SEKSYEN KEWANGAN, BAHAGIAN KHIDMAT PENGURUSAN 

 
LATARBELAKANG UNIT BAJET 
 
 
i. Struktur Organisasi dan Senarai Tugas  
 
a) Di bawah Waran Perjawatan E84 Tahun 2009, kedudukan struktur organisasi Unit 

Bajet adalah seperti di LAMPIRAN A. Unit Bajet diketuai oleh seorang Penolong 
Pengarah (Kewangan) Gred M41 yang bertanggungjawab kepada Ketua Penolong 
Pengarah (Kewangan) Gred M48 dengan jumlah keanggotaannya sebanyak empat 
(4) orang. 

 
b) Unit ini bertanggungjawab untuk menguruskan hal ehwal kewangan belanja 

mengurus seperti berikut : 
 

• Menyelaras Anggaran Belanjawan Mengurus Jabatan dengan 
mengumpul,menyemak dan mengemaskini permohonan daripada semua 
Bahagian/PTJ Jabatan mengikut format ABM di bawah Dasar Sedia Ada, 
Dasar Baru dan One Off; 

 
• Bertanggungjawab dalam mengawal perbelanjaan ke atas agihan peruntukan 

belanja mengurus setiap Bahagin/PTJ termasuk pindah peruntukan dan tarik 
balik setelah diluluskan oleh Pengarah/Ketua Penolong Pengarah Bahagian 
Khidmat Pengurusan; 

 
• Bertanggungjawab dalam menyediakan Laporan Prestasi Perbelanjaan 

Jabatan bagi tujuan rekod dan semakan;  
• Bertanggungjawab dalam menyemak baki peruntukan Bahagian/Jabatan 

sebelum mengemukakan permohonan kelulusan Pegawai Pengawal atau 
Ketua Jabatan bagi memastikan Mesyuarat/Kursus/Seminar di dalam dan 
diluar Negara; 

 
• Bertanggungjawab dalam menyelaras permohonan Perwakilan Kuasa 

Pegawai Pengawal bagi melaksanakan urusan kewangan; 
 

• Menjadi urusetia Mesyuarat Jawatankuasa Pengurusan Kewangan dan Akaun 
(JPKA) yang wajib diadakan empat (4) kali setahun sepertimana yang 
ditetapkan dalam PP Bil.10 Tahun 2008 

ii. Huraian Dan Butir-Butir Inovasi Produk Perkhidmatan Yang Telah Dihasilkan 
 
a) Sistem Emolumen 

 
Sistem ini dibangunkan untuk menguruskan data emolumen pegawai/kakitangan JPS 
(Jabatan Pengairan dan Saliran). Sistem ini berfungsi menyimpan dan memaparkan 
maklumat emolumen pegawai/kakitangan JPS yang terkini. Ia dibangunkan pada 
tahun 2008 dan pada asalnya, maklumat dalam sistem ini digunakan oleh Bahagian 
Khidmat Pengurusan bagi (BKP) membuat anggaran perbelanjaan emolumen bagi 
keseluruhan pegawai/kakitangan JPS dalam proses penyediaan anggaran bajet 
mengurus tahunan jabatan. Namun begitu, selaras dengan keperluan maklumat ini, 
ia telah ditambahbaik dan diperluaskan penggunaan sehingga kegunaan pengurusan 
atasan dalam membuat keputusan. Sistem ini mempunyai 8 modul seperti berikut : 

 
 

• Modul Log In 
 
Pengguna log in ke dalam sistem melalui modul ini 

 
• Modul Kemaskini Katalaluan 

 
Modul ini membenarkan pengguna sistem untuk menukar katalaluan. 
 

• Modul Emolumen Ikut Penempatan 
 
Modul ini memaparkan skrin kemasukan maklumat emolumen pegawai/ 
kakitangan JPS mengikut bahagian. Pengguna juga dapat memaparkan 
maklumatemolumen pegawai/kakitangan JPS mengikut bahagian. 

 
• Modul Senarai Gaji 

 
Modul ini memaparkan tangga gaji bagi pegawai/kakitangan mengikut skim 
dan gred. Pengguna juga dibenarkan untuk menambah dan mengemaskini 
rekod tangga gaji. 
 

•  Modul Elaun – elaun 
 
Modul ini memaparkan elaun yang diterima oleh pegawai/kakitangan JPS 
mengikut gred. Pengguna juga dibenarkan untuk menambah dan 
mengemaskini rekod elaun. 

• Modul COLA dan KWSP 
 
Modul ini memaparkan bayaran COLA mengikut kategori kawasan dan 
peratusan KWSP. Pengguna juga dibenarkan untuk menambah dan 
mengemaskini COLA dan KWSP. 
 
 
 

• Modul Kelas Kuarters 
 
Modul ini memaparkan bayaran kuarters mengikut kategori kawasan dan 
peratusan kuarters. Pengguna juga dibenarkan untuk menambah dan 
mengemaskini kelas kuarters. 
 

• Modul Log Out 
 
Pengguna akan log out daripada sistem melalui modul ini. 

 
 
iii)  Perubahan Yang Telah Dicapai Melalui Sistem Emolumen 

 
• Sebelum Sistem Emolumen ini di bangunkan, BKP terpaksa membuat 

pengiraan emolumen secara manual..  
 

• Pengguna dapat mengetahui kelayakan emolumen yang sepatutnya dan 
amaun pinjaman (kenderaan/rumah/computer) yang layak dipohon.  
 

• Dapat menjimatkan masa dalam membuat perkiraan emolumen daripada 
sebulan ke 15 minit . 
 

•  Data perkiraan emolumen ini, dapat diakses untuk  digunakan oleh warga 
JPS untuk mengetahui implikasi kewangan Jabatan sedia ada bagi maksud 
pemantauan perbelanjaan khususnya bagi pembayaran emolumen.  
 

• Selain itu, pengurusan atasan juga boleh mengetahui implikasi kewangan 
berdasarkan jumlah perjawatan sedia ada di sesuatu bahagian kerana ada 
integerasi diantara kedua-dua modul ini.  

iv. a) Kreativiti 
 

Tujuan awal sistem ini dibuat adalah untuk membantu proses perancangan 
dan menyiapkan anggaran belanjawan tahunan dan membantu dalam 
pengiraan implikasi kewangan secara ‘modelling’ untuk proses penstrukturan 
semula Jabatan. Sistem ini ditambahbaik dengan membenarkan semua warga 
Jabatan untuk melihat status emolumen dan kelayakan pinjaman mereka. 
Penambahbaikan ini telah meningkatkan lagi penyampaian maklumat kepada 
warga Jabatan dengan maklumat yang diperolehi adalah lebih tepat, mudah 
dan cepat, berbanding sebelum ini setiap warga yang hendak mengetahui 
status emolumen, kenaikan gaji tahunan dan kelayakan pinjaman perlu 
mengemel atau menelefon Bahagian Khidmat Pengurusan bagi mendapatkan 
maklumat. Tempoh masa maklumat diperolehi adalah sehingga 30 minit 
kerana maklumat diperolehi secara manual dengan mendapatkan fail daripada 
bilik fail serta perlu mengira jumlah kelayakan yang pegawai dapat. Selain itu, 
kakitangan bertanggungjawab juga terpaksa memberikan keutamaan kepada 
urusan lain yang lebih penting. Setakat pengetahuan Jabatan, masih belum 
ada sebarang agensi kerajaan yang menggunakannya. 

 
 

 b) Potensi Pelaksanaan 
 
  Pembangunan dan pelaksanaan sistem ini adalah selaras dengan Teras 

Kelima Misi Nasional, 2006-2020 iaitu mengukuhkan keupayaan institusi 
dan Pelaksanaan, dengan cara meningkatkan sistem penyampaian 
perkhidmatan awam menerusi memperkukuh tadbir urus, memperkemas 
proses pentadbiran dan pengukuran prestasi serta memperbaik penggunaan 
dan kecekapan kos dana sektor awam dengan mengamalkan kewangan 
berhemat serta meningkatkan pemantauan pelaksanaan. Sistem yang 
dibangunkan ini berupaya menyumbang kepada peningkatan sistem 
penyampaian Jabatan melalui maklumat asas yang boleh diperolehi dengan 
cepat dan tepat serta dapat memperbaiki penggunaan dan kecekapan kos 
melalui penjimatan atas kos tenaga kerja serta kos tak langsung seperti 
penggunaan kertas yang minimum. 

 c) Replicability 
 
  Di atas konsep dan inisiatif baru yang ada dalam pembangunan dan 

pelaksanaan sistem ini, ianya boleh diperluaskan penggunaannya di 
seluruh Jabatan atau Agensi di peringkat lain-lain Kementerian ataupun 
Negeri. Sistem ini boleh dilaksanakan di mana-mana Kementerian atau 
Agensi Kerajaan kerana:- 
 
• Sistem ini dibangunkan selaras dengan peraturan kewangan serta 

garis panduan Sistem Belanjawan Diubahsuai / Modified Budgeting 
System (MBS). Ia juga boleh digunakan untuk penyediaan 
Outcome Based Budgeting (OBB) kerana maklumat yang dijana 
oleh sistem ini boleh digunakan sebagai asas mana-mana sistem 
pengurusan bajet yang digunakan oleh Kerajaan; 

 
• Sistem ini direkabentuk menggunakan sumber yang perakukan 

oleh MAMPU, oleh itu, mana-mana Jabatan atau agensi boleh 
mengubahsuai atau menambahbaik sistem ini mengikut keperluan 
masing-masing; 

 
• Pelaksanaannya di Jabatan atau Agensi lain tidak memerlukan kos 
           yang tinggi 

 
   

d) Efisien 
 

Sistem ini bertujuan memudahkan pengguna mendapatkan maklumat 
mengenai status emolumen sedia ada di Jabatan. Antara 
penambahbaikan yang dihasilkan melalui sistem ini ialah:- 
 
• Mempercepatkan proses pengiraan emolumen bagi setiap 

pegawai di Jabatan; 
 

• Memberi maklumat yang lebih tepat mengenai emolumen, 
kelayakan pinjaman serta implikasi kewangan yang terlibat dalam 
penyediaan bajet mengurus, penstrukturan semula organisasi dan 
audit perjawatan Jabatan; 
 

• Memberi maklumat segera kepada pegawai dan kakitangan 
Jabatan mengenai tarikh anjakan gaji dan tangga gaji yang baru 
serta amaun kelayakan bagi pinjaman perumahan dan pinjaman 
kenderaan; 
 

________________________________________________________________________ 

• Menjimatkan masa dan kos pengiraan emolumen daripada secara 

manual kepada secara one click; 
 

• Menjana laporan mengenai implikasi emolumen kepada 
stakeholder dengan lebih cepat; 

 
• Alat membuat keputusan bagi peringkat pengurusan tertinggi 

secara online; 
 

• Mengurangkan penggunaan kertas untuk membuat pengiraan 
dan menjana laporan; 
 

• Satu mekanisme pemantauan bagi pengurusan bajet mengurus 
Jabatan; 
 

• Satu pengkalan menyimpan data berhubung perjawatan dan 
emolumen Jabatan agar kelangsungan maklumat dapat 
diteruskan berbanding secara manual; 

 
 
e) Signifikan 
 

• Pembangunan dan pelaksanaan sistem ini adalah selaras dengan 
Teras Kelima Misi Nasional, 2006-2020 iaitu mengukuhkan keupayaan 
institusi dan Pelaksanaan, dengan cara meningkatkan sistem 
penyampaian perkhidmatan awam menerusi memperkukuh tadbir urus, 
memperkemas proses pentadbiran dan pengukuran prestasi serta 
memperbaik penggunaan dan kecekapan kos dana sektor awam 
dengan mengamalkan kewangan berhemat serta meningkatkan 
pemantauan pelaksanaan. 

 
• Sistem yang dibangunkan ini berupaya menyumbang kepada 

peningkatan sistem penyampaian Jabatan melalui maklumat asas yang 
boleh diperolehi dengan cepat dan tepat serta dapat memperbaiki 
penggunaan dan kecekapan kos melalui penjimatan atas kos tenaga 
kerja serta kos tak langsung seperti penggunaan kertas yang minimum. 

f) Keberkesanan Kos 
 
• Sistem yang dijana ini dapat menjimatkan kos tenaga kerja serta kos tak  
           langsung seperti penggunaan kertas yang minimum. Contoh Pengiraan  
           emolumen adalah seperti di LAMPIRAN B1 & B2 
 

 
 g) Komitmen Pengurusan Atasan 
 
 

Maklumat yang dijana oleh Sistem e-Emolumen digunakan oleh pihak  
pengurusan pihak atasan digunakan dalam: 

i) Mengetahui jumlah perbelanjaan emolumen yang terlibat : 
• Setiap tahun; 
• Anggaran 3  atau 5 tahun 
• Pelaporan dalam mesyuarat JPKA, Jawatankuasa Penstrukturan 

Semula Jabatan (Re-org) 
 
ii) Menentukan pengambilan pekerja kontrak atau sambilan; 

 
iii) Mengetahui jumlah perjawatan yang telah diisi dan kosong di Jabatan; 

 
iv) Membantu dalam membuat keputusan cadangan penambahan 

perjawatan (Re-org), penempatan pegawai dan penempatan semula 
(Re-deployment).  

v) Pelaksanaan Sistem Emolumen 
 

Sistem Emolumen dibangunkan oleh Seksyen Pembangunan dan Peyelenggaraan 
Sistem Aplikasi, Bahagian Pengurusan Maklumat (BPM) JPS. Pembangunan sistem 
dilaksanakan oleh seorang Pegawai Sistem Maklumat dan seorang Penolong 
Pegawai Sistem Maklumat pada tahun 2008 dan sistem inidigunakan pada tahun 
yang sama. Sistem ini dapat dicapai melalui rangkaian intranet JPS dan alamat url 
sistem ialah: http://it.water.gov.my/intranetx/emolumen. Screen shot paparan sistem 
seperti rajah di bawah manakala Aliran Kerja Sistem e-emolumen adalah seperti di 
LAMPIRAN C1 & C2. 
 

 
 
 

           
 
 

 Rajah 1.1 – Skrin Utama Sistem Emolumen 

Rajah 1.2 – Menu Utama Sistem Emolumen 
 

 
 

Rajah 1.3 – Skrin Kemasukan Maklumat Emolumen 

Rajah 1.4 – Paparan Maklumat Emolumen 
 
 

 
 

Rajah 1.5 – Paparan Senarai Gaji Mengikut Skim dan Gred 

Rajah 1.6 – Paparan Senarai COLA dan Potongan EPF 
 
 

 
 

Rajah 1.7 – Paparan Senarai Kelas Rumah 

RUMUSAN 
 
Sistem ini wajar dipertimbangkan untuk memenangi AIPK atas justifikasi berikut: 
 
• Sistem e-Emolumen ini adalah sistem yang memudahkan dan menjimatkan masa, 

kos dan tenaga pegawai-pegawai yang menggunakannya di Bahagian Khidmat 
Pengurusan dan pengurusan tertinggi Jabatan. 

 
• Sistem ini mempunyai kemudahan untuk mencetak serta mendapatkan maklumat 

dan laporan atas talian oleh semua warga Jabatan. 
 
• Sistem ini belum pernah dibangunkan oleh mana-mana agensi lain. 
 
• Sistem ini boleh menjadi satu mekanisme kawalan di Kementerian Kewangan 

khususnya Bahagian Belanjawan untuk kegunaan BRO,agensi menyemak dan 
memantau belanjawan emolumen agensi masing-masing. 

 
Dengan sistem ini juga, maklumat emolumen dan perjawatan terkini boleh diperolehi 
dengan cepat, tepat dan mudah khususnya bagi agensi-agensi yang mempunyai perjawatan 
yang besar dan banyak seperti MINDEF, Kementerian Kesihatan atau Kementerian 
Pelajaran. 

